
Bharata Shatakam

பா⁴ரதஶதகம்

பா⁴ரதஶதகம் காவ்யபரிசய:

அமருஶதக-நீதிஶதக-ஸூர்யஶதகீயபரம்பராயாமித³ம் பா⁴ரதஶதகமபி
பா³பா⁴தி ஸ்வமஹிம்நா । ரஸோக்திவக்ரோக்திஸ்வபா⁴வோக்திமய்யா:கவிதாத்ரிபத²கா³யா
விலஸத³நேகதரங்க³ப⁴ங்க³யோऽத்ர ரஸஸீகராஸாரை:ஸசேதஸாம்
ரோமகஞ்சுகமங்குரயந்த்யோऽமந்த³மாநந்த³ம் தநிஷ்யந்தி । அத்ர
ப்ராயேணாலங்காரஶாஸ்த்ரீயா: ஸர்வேऽபி ஸித்³தா⁴ந்தா அநாஹூதா அபி
த்³ரு’ட⁴முபவிஷ்டா
லக்ஷ்யந்தே । தே³ஶப்ரேமப்ரவாஹாவகா³ஹநநிரதஸ்வாந்தஸ்ய கவிகுலதிலகஸ்யாஸ்ய
ஸமஸ்தாஅபி ஸூக்தயோ தே³ஶஸ்ய பா³ஹ்யமாப்⁴யந்தரஞ்ச ஸௌஷ்ட²வமுதீ³ரயிதும்
பீயூஷஸ்யந்தி³நீமிவ நிஸ்யந்த³யந்த்யோऽத்³யதநீம் புராதநீம் ச
வ்ரு’த்தப்ரவ்ரு’த்திம் ப்ரவர்தயந்தி । அத்ர க்ராந்தேபை⁴ரவோ ஹுங்கார! த³மநஸ்ய
து³ர்த³மோ மத:³, ஶாந்தேர்லலிதம் விலஸிதம், பரிவர்தநஸ்ய ப்ரத்யக்³ரம்
விஜ்ரு’ம்பி⁴தம்,ஸநாதநஸ்ய நிஷ்கம்பமவஸ்தா²நம், வர்தமாநஸ்யாநாவ்ரு’தம்
ஸ்வரூபம்,ஸ்ப்ரு’ஹணீயாப்⁴யுத³யஸ்யாருணோத³யஶ்ச ததா² ரஞ்ஜநமயம் சித்ரிதம்
யதா² ஜ்ஞாநத³ஶா த்³ரஷ்டுர்ஹர்ஷப்ரகர்ஷ:ஸம்போ³ப⁴வீதி ।
ஶ்ரீமஹாதே³வ பாண்டே³ய:,
ஸாஹித்யவிபா⁴கா³த்⁴யக்ஷ:,

ஸம்ஸ்க்ரு’தமஹாவித்³யாலய:,
ஹி. வி. வித்³யாலய:,
காஶீ ।
க³ணதந்த்ரதி³வஸ:,

2030வைக்ரமாப்³த³ம் । ப்ரத²மம் ஸம்ஸ்கரணம் ।

பா⁴ரதஶதகம்

ஆலோலாம் குந்தலாலிம் க³லமநுக³லிதாம் வ்யூஹ்ய த⁴ம்மில்லலீலாம்

1



பா⁴ரதஶதகம்

வ்யாது⁴ந்வாநம் ஸடாக்³ரம் ம்ரு’க³பதிமநிஶம் தீவ்ரயந்தீ மஹோக்³ரா ।
முஞ்சந்தீ சந்த்³ரஹாஸம் க²லவலநிகரே ஸைரிப⁴ம் ம்ரு’த்³நதீ த்³ராக்
ஶ்ரீஶக்திர்பா⁴ரதேऽஸ்மிந்நரி நரி விஜயா வஸ்துத:ஸாவிரஸ்து ॥ 1॥

ப்ரத்யக்ஷம் நிர்ஜராணாம் ஸகலஸுரக³ணாத்⁴யக்ஷமாத்மப்ரதீக்ஷ்யம்
ஸந்தக்ஷ்யாக்ஷுத்³ரவேக:³க்ஷதவருணமத:³க்ஷீணயக்ஷேஶதா³க்ஷ்ய: ।

விம்ஶத்யக்ஷ:க்ஷணேநாப⁴ஜத ஸமுசிதாம் ஶிக்ஷ்யதாம் யஸ்ய ஸ த்³ராக்³
ரக்ஷேத³க்ஷேமஹாரீ ஹரிரமரவரைரீடி³த: பீடி³தம் மாம் ॥ 2॥

யஸ்மாதே³தே ப்ரஸூதா விவித⁴தநுப்⁴ரு’தோ யேந ஜீவந்தி பூ⁴தா
யஸ்மிந் க³ச்ச²ந்தி சைக்யம் ஸமதி⁴ககு³ருதா யத்ர மாது: பிதுஶ்ச ।

விஶ்வம் ஸர்வேம் விப⁴திம் ப்ரக்ரு’திரயமதோ² பூருஷஶ்ச ஸ்வதந்த்ரோ
தே³ஶம் தம் வா பரேஶம் ஸுரவரஜ²ரிணீஸுந்த³ரம் கீர்தயாம: ॥ 3॥

ஆ லோலோல்லோலமாலாகலகலகலிதாம்போ⁴தி⁴கூலால்லலாமாத்³
யாவந்நீஹாரபூ⁴மீத⁴ரத⁴வளஶிலாலக்³நபூ⁴ஸம்விபா⁴கா³ந் ।

ஸீமாந்தாதா³ ச வங்கோ³பஸரித³தி⁴பதிம் யாவத³ஸ்த்யேஷ ஸஸ்யை:
பத்ரஶ்யாமைர்த்³ருமாக்³ரைர்வலயிதவஸுதோ⁴ பா⁴ரதம் நாம தே³ஶ: ॥ 4॥

இஷ்டோ தி³க்³ப்⁴யஸ்த்ரயீப்⁴ய:ஸரித³தி⁴பதிபி:⁴ பாத³யோர்வீசிப⁴ங்கை:³
ஶ‍்ரு’ங்கை³ர்லோகோபரிஷ்டாது³த³யமதி⁴க³தை:ஸந்நத:ஶைலராஜை: ।

பர்யாயேணோத்³ப⁴வத்³பீ⁴ ரஸரு’துவிப⁴வைர்மேது³ரஶ்ரீர்மநோஜ்ஞோ
ரத்நை ரம்ய:ஸுவர்ணாகரநிகரயுதோ பா⁴ரதோऽந்வர்த²ஸம்ஜ்ஞ: ॥ 5॥

ப³ங்கை:³ஸங்கீ³தகீர்தி: கலிதகலகலஶ்சோத்கலைராந்த்⁴ரப³ந்து⁴-
ர்மத்³ரைருந்நித்³ரமுத்³ரோ ஜவஜநிதஜயோத்³கு³ர்ஜர:ஸிந்து⁴பி³ந்து:³ ।

பஞ்சாபைரஞ்சிதஶ்ரீர்மது⁴மது⁴ரது⁴ரோ மத்⁴யயுக்தைர்பி³ஹாரை-
ரார்யாவர்த்தாபி⁴தா⁴நோ ஜயதி ஜநபதோ³ மாநிநாம் ஜந்மபூ⁴மி: ॥ 6॥

ஆத்³யோந்மேஷாத்³விதா⁴து: ப்ரத²மவிகஸிதாதா³த்³யபத்³மாக்³ரபத்ரா
தா³ரப்³தா⁴ புண்யபுஞ்ஜை: கலுஷலவலவேநாப்யஸம்பி⁴ந்நகா³த்ரை: ।

தே³வைரப்யாத்மலாப⁴ம் ஶ்ரயிதுமதிதராம் வாஞ்சி²தா விஶ்வமூர்தே-
ர்நிர்மாணோத்கர்ஷஸீமா பரமஸுஷமயா காபி நீராஜ்யதே பூ: ⁴ ॥ 7॥

த்ரைகோணீ க்ஷேத்ரப⁴க்திர்ஜ்ஞபயதி மது⁴ரா விஶ்வசித்ரே யமர்ஹம்
யம் ஸம்ஸ்குர்வந்தி ரேகா:² க்வசித³திஸரலா: க்வாபி வாமா மநோஜ்ஞா: ।

தே³ஶாநாமுர்வராணாம் விபிநநத³நதீ³வாஷ்பயாநாதி³காநாம்

பா⁴ரதஶதகம்

ஸ்தா²நம் மாநம் ச போ³த்³து⁴ம் பு⁴வநஹிதவிதௌ⁴ ப³த்³த⁴கக்ஷ்ய:ஸ தே³ஶ: ॥
8॥
க்ரு’த்ஸ்நாகூபாரநீரவ்ரஜஜநிதமஹாவ்ரு’ஷ்டிஸம்பா⁴ரஶோப:⁴
கேதா³ராபோ⁴க³லேகா²ஶதஶதப⁴ரிதாஸஸ்யஸம்பாத³த³க்ஷ: ।

வல்லீமாலாலலாமத்³ருமவலயலஸந்மாம்ஸலஶ்யாமலஶ்ரீ-

ர்லோகாநாம் த³ர்ஶநீய: க்ரு’ஷகஜநஹிதோ பா⁴ரதாம்போ⁴த⁴ரோऽயம் ॥ 9॥
கீ³ர்வாணை: புண்யபுஞ்ஜோ மது⁴மத²நகலாகேலிநாரிஷ்டஸத்³ம
க்ரீடா³ரங்க:³ ப்ரக்ரு’த்யா மணிக³ணநிகரை: ஶேவதி⁴ர்வேத³வாக்³பி:⁴ ।

பூர்வாபா⁴வாவிஶிஷ்டாத்⁴யயநகு³ருகுலம் ஶிக்ஷயாரம்ப⁴பூ⁴மி:

ஸம்ஸ்க்ரு’த்யா ஸுப்ரஸூதி:ஸஹஜஸுக்ரு’திநாமேஷ தே³ஶோ க்³ரு’ஹீத: ॥ 10॥
சஞ்சச்சார்வாகசர்சோ த்³ரு’ஶிவிஷயதயா ஸ்வீக்ரு’தாந்தஸ்த²பா³ஹ்யோ
விஜ்ஞைர்வைபா⁴ஷிகாஹ்வைரநுமிதசரம: ப்ராஜ்ஞஸௌத்ராந்திகைஶ்ச ।

யோகா³சாராப்⁴யுபேதாக்ரு’தித்⁴ரு’திவிலஸத்³வித்திமாத்ரப்ரபஞ்ச:
ஶூந்யாதி⁴ஷ்டா²நதத்த்வோத்³ப⁴வநிகி²லதயா மத்⁴யஸித்³தா⁴ந்தஸித்³த: ⁴ ॥ 11॥

ஸாங்க்²யை:ஸங்க்²யாதஸக்²யோ யமநியமமயோ யோக³யோக்³யாங்க³ஸங்கை³-
ர்கீ³தஶ்ரீர்கௌ³தமீயை: க்வணிதகணகண: கோணகாணாத³வர்ணை: ।

கீ³ர்பி: ⁴ கௌமாரிலீபி: ⁴ கலிதகுலகலோ கௌ³ரவீமிஶ்ரிதாபி: ⁴
ஶாந்தோ வேதா³ந்ததா³ந்த: ப்ரகு³ணிதக³ரிமா கீ³யதே கோऽபி தே³ஶ: ॥ 12॥

ஸ்யாத்³வாதோ³ யாவநைக்யே ஶ்ருதிபத²க³மநைர்முக்தகச்சை²ர்நிருக்த
ஸ்தந்த்ரஸ்தை²ர்வாமமார்க:³ஸிததநுத³யயா தீ³யமாநே ஸ்வராஜ்யே ।

கௌடில்யம் ராஜகீயை: கலிதமநுகலம் தே³ஶரக்ஷாவிதா⁴நே
யஸ்மிந்ந்ரு’த்யந்தி பூ⁴யோ விக³தக²லப³ல:ஸ ஸ்வதந்த்ர:ஸமஸ்து ॥ 13॥

ஶுக்தீநாம் முக்திகேவ த்ரித³ஶஸரிதி³வ ஸ்ரோதஸாம் நிர்மலாநாம்
க்ஷௌத்³ரீ தா⁴ரேவ ஹ்ரு’த்³யா ஸரஸஸுமநஸாம் வஜ்ரகாஷ்டே²வ பூ⁴மே: ।

ரஶ்மீநாமைந்த³வாநாமம்ரு’தவிபுலதேவாஸ்தி ஸம்பா⁴ஸமாநா
ப்ராசீநா தி³வ்யதா⁴மா த்³ரு’ட⁴தமமஹிமா ஸம்ஸ்க்ரு’திர்பா⁴ரதீயா ॥ 14॥

ஆம்நாயாம்நாநயோகோ³ த்³யுஸத³ஸுத்³ரு’ட⁴தாபத்திஸௌதோ⁴பயோகோ³
ஜ்யாநிக்ஷேபப்ரயோகோ³ நிஜஜநத⁴ரணோத்³யோக³தை³த்யாபி⁴யோக:³ ।

து³ர்யோக:³க்ஷத்ரஜாதே ரஜநிசரந்ரு’பஶ்ரீவியோக:³ஸுயோகோ³
கீ³தாயா ஜீவஹிம்ஸாநிரஸநகலுஷக்ரீட³யோர்விப்ரயோக:³ ॥ 15॥

பா⁴ரதஶதகம்

ஸப்தாப்³தா³நாம் ஶதாநி ப்ரவிகடமபி⁴த: பஶ்சிமாதோ விஶத்³பி:⁴
பாதிவ்ரத்யே ஸதீநாம் ப்ரஹரணநிபுணைர்நைசிகீக்ரவ்யப⁴க்ஷை: ।

வித்⁴வம்ஸே மந்தி³ராணாம் கடுக்ரு’திகுஶலைர்ம்லேச்ச²லுண்டாகதூ⁴ர்தை:
கேநாபா⁴க்³யேந டூ⁴நா த⁴ரணிரியமபூ⁴த் பாத³கா⁴தாவதூ⁴தா ॥ 16॥

த்³வித்ரா யத்³ராஜயோகா³ நியதமிஹ ந்ரு’ணாம் பூ⁴பபூ⁴யம் வித³த்⁴யு
ஸ்தத்³தி³க்³பூ⁴பாலயோகா:³ ப்ரப³லநிபதிதா யத்தேநௌ தி³வ்யதி³வ்யா: ।

ஏகைகே லோகலக்ஷ்மீநிக³ட³நபடவோऽக²ண்ட³ஹேவாகஶோபா:⁴
பூர்ணஸ்வாதந்த்ர்யஸித்³தௌ⁴ ஸ க²லு நிஜக்ரு’த:ஸங்க⁴சேஷ்டாவிலம்ப:³ ॥

17॥
வாசாலம் காவ்யலீலாக்ரு’திகுஶலபிகைர்கு³ஞ்ஜிதம் ஶாஸ்த்ரப்⁴ரு’ங்கை³
ரங்கை:³ஸங்க³ம் விஹங்கை³ர்நிகி²லகலகலாகாமிநீகேலிலோலம் ।

ஶ்ரௌதீபி:⁴ ஸம்விதா⁴பி⁴ர்வ்ரததிபி⁴ரகி²லம் மஞ்ஜுளம் ஶாலவ்ரு’ந்தை³-
ர்வாகு³த்³யாநம் ஸுராணாமிஹ க²லு ஸுலப⁴ம் லோப⁴நீயார்த²ஸார்தை:² ॥ 18॥

ஔர்ஜீ ஜ்யோத்ஸ்நேவ ஶுப்⁴ரா ஸஹ்ரு’த³யஹரணீ மாத⁴வஶ்ரீ:ஸ்பு²டேவ
ப்ராத:ஸந்த்⁴யேவ ரம்யா ப்ரதபநஶமநீ ப்³ரஹ்மவித்³யேவ ஹ்ரு’த்³யா ।

க³ங்கே³வாத³ர்ஶத்³ரு’ஶ்யா ஶ்ருதிரிவ மது⁴ரா மங்க³ளாநாம் பவித்ரா
நாம்நாம் தா⁴ரேவ விஷ்ணோர்ஜக³தி விஜயதே பா⁴ரதீ கீர்திரேகா² ॥ 19॥

தே³வைராப்யாயிதஶ்ரீரபி ஸுரஜ²ரிணீநிர்ஜ²ராம்ப: ⁴புநீதோ
நீத: ஶிக்ஷாம் ப்³ரு’ஹத்யா: பதிபி⁴ரநுதி³நம் கீர்திதோ லேக²வ்ரு’க்ஷை: ।

மந்தா³ரை: பாரிஜாதாதி³பி⁴ரத²ஸஹரி: புண்யபோ⁴க்³ய:ஸுதா⁴ச்சோ²
க³ந்த⁴ர்வைர்கீ³யமாநோ விலஸதி ஸகலோ பா⁴ரதஸ்வர்க³லோக: ॥ 20॥

யந்நீரம் ஜீவநார்த²ம் கத²யதி நிகி²லே பூ⁴தலே லப்⁴யதே த
ந்நைதா³கோ⁴ந்மாத²ரக்ஷாவிதி⁴ரத² ஶுசிதாபாத³நம் தத்ஸமஸ்தே ।

கீடைர்நோ ஜாது தூ³ஷ்யம் க்வசித³பி நிஹிதம் பு³த்³தி⁴வர்தி⁴ஷ்ணு ஹ்ரு’த்³யம்
புண்யம் தத்³கா³ங்க³மம்ப: ⁴ ப்ரவஹதி த⁴ரணீம் ப்லாவயத்³பா⁴ரதீயாம் ॥ 21॥

பாரம் பங்கோத்³க³மாநாம் ஸுஹ்ரு’த³யமகி²லாம்நாயமூலாக³மாநாம்
வாஸ: பௌராணவாசாம் நிதி⁴ரயமதுல: ஶ்ரேயஸாம் ஸந்மணீநாம் ।

சாரித்ர்யஸ்யோச்சதீ³க்ஷா ஸுஜநஜநத⁴நவ்ராதஸாங்க³த்யஶிக்ஷா
த⁴ர்மத்³ரோராலவாலம் ப⁴ரதவஸுமதீபூ⁴ஷணாம் தீர்த²ஸார்த:² ॥ 22॥

தத்²யம் கத்²யம் ததா²ஹிஸ்வயமநிஶமலம் கஷ்டஜம்வாலஜாலம்
ஸம்வித்ஸித்³தி⁴ம் விதி⁴த்ஸந் பித்ரு’வநவஸதேர்ப்⁴ரு’த்யதாமாத³தா⁴ந: ।

க்³ரு’ஹ்ணந் ஸூநோ: படார்தே⁴ ப்ரருதி³தரமணீமந்த்யஸம்ஸ்காரமூல்யம்
த⁴ர்மாத³ர்ஶவ்யவஸ்தா²ம் வ்யரசயத³துலாம் பூ⁴பதிர்கீ³தகீர்த்தி: ॥ 23॥

வாஸோ கீ³ர்வாணவாண்யா நிகி²லஜநிஜுஷாம் மோக்ஷபூ⁴மிர்ம்ரு’தாநா
மார்யாயா:ஸப்⁴யதாயா: ப்ரத²மநிஷத³நம் மந்தி³ரம் விஶ்வமூர்தே: ।

து³ர்பே⁴த்³யோ ராக³வந்த: ⁴ கில ஸுரஸரிதோ ஜந்மபூ: ⁴ ஶாந்திதே³வ்யா:
ஸாந்த்³ராநந்தா³டவீயம் ஜக³தி விஜயதே ஸர்வலோகைலக்ஷ்ம்யா: ॥ 24॥

யத்³வீர்யோபஜ்ஞமாஸீத்³ரஜநிசரபதேஸ்த்யாக³ஸீமாவதா³நம்
யஸ்யாரண்யாந்யபோ³தி⁴ ப்ரத²மகவிகு³ரோர்யேந சீர்ணம் சரித்ரம் ।

அத்³யாப்யார்யாபி⁴கு³ப்த்யை ப்ரப⁴வதி ஸகலத்³வாபரோத்தீர்ணகர்மா
ராஜ்யாத³ர்ஶப்ரதிஷ்டா²ப்ரப⁴வபரிவ்ரு’ட:⁴ குத்ர ராமாவதார: ॥ 25॥

ஶ்ரீராமே க்ரு’த்யஶக்திர்விபுலவிலஸிதா லோக்யதே லோகலோகை-
ர்பு³த்³தோ⁴ நித்⁴யாயதேऽத்³தா⁴ த்⁴ரு’ததி⁴ஷணத்⁴ரு’திர்தீ: ⁴ ஸம்ரு’த்³தா⁴

விவ்ரு’த்³தை:⁴ ।
தாப்⁴யாம் த்³வாப்⁴யாம் ஶ்ரிதாத்மா ந்ரு’பநயநிபுணோ பா⁴ரதோத்³தா⁴ரகர்தா
ஶ்ரீக்ரு’ஶ்ண:ஸர்வஶக்தி:ஸகலநரவர: ஸோऽத்ர பூர்ணாவதார: ॥ 26॥

க்³ரீகாத்⁴யக்ஷம் விஜிக்³யேऽத்³பு⁴தரணநிபுணைஶ்சாணகாமாத்யயோகா³த்
ஸஞ்ஜஹ்ரே யுத்³த⁴யஜ்ஞே குஸுமபுரந்ரு’பம் ப்ராஜ்யஸாம்ராஜ்யகர்தா ।

வ்யூஹே ஜித்வா ஸ ஸேல்யூகஸமயதநயாம் ஹேலநாம் ரம்யரம்யாம்
ஶ்ரீமாந் வீராக்³ரக³ண்ய: ப்ரதி²தகு³ணக³ண:ஸ்மர்யதாம் சந்த்³ரகு³ப்த: ॥ 27॥

யத்ஸாம்ராஜ்யம் வரிஷ்ட²ம் ஶஶிகரஶிஶிரம் பா⁴ரதே ஸுப்ரதிஷ்ட²ம்
மூகா:ஸ்தம்பா:⁴ ஸுத⁴ர்மப்ரவசநபதவோऽத்³யாபி திஷ்ட²ந்தி யஸ்ய ।

த்யாகீ³ யத்³பி⁴க்ஷுஸங்கோ⁴ऽக்ரு’ஷத ப³ஹுதராந்தூ³ரதே³ஶாந் ஸ்வஶிஷ்யாந்
ஸோऽஶோக: க்லிஷ்டஶோகக்வதி²தம்ரு’து³மநா: ஸௌக³தைராத்³ரு’தோऽபூ⁴த் ॥

28॥
சித்ரம் சித்தௌரது³ர்கே³ க²லயவநப³லைர்வீவதா⁴ரோத⁴தூ³நே
யுத்⁴யத்³பி: ⁴ க்ஷத்ரவீரை: புநரக³மத்³ரு’டை: ⁴ க்ஷீயமாணே க்ரமேண ।

பீ⁴மேऽப்யந்தே ப்ரஶாந்தே பதிசரணரதா பத்³மிநீ ம்லேச்ச²ஶங்கா

bhAratashatakam.pdf 5



பா⁴ரதஶதகம்

தீ³ப்தேऽக்³நௌ ஸஞ்ஜுஹாவ ஸ்வதநுமலமஸௌ ஸார்த்³த⁴மாலீஸஹஸ்ரை: ॥
29॥
த⁴ந்யாஸ்தே ராஜபுத்ரா நிஜவிஷயகு³ருத்வாவநே லப்³த⁴தீ³க்ஷா
அல்பீயாம்ஸோऽபி தீ⁴ரா யவநபரப⁴டை:ஸம்ப்ரஹாரேऽவஸஜ்ஜா: ।

நித்யம் யோயுத்⁴யமாநா ரிபுத³லத³லநே ஸத்ப்ரதாபப்ரதாபா
விஶ்வஸ்மிந் ஸ்வேதிஹாஸம் கநகலிபிமயம் நித்யமஸ்தா²பயம்ஸ்தே ॥ 30॥

யோऽகௌ³ப்ஸீத்³ கா:³ஶரண்ய: க²லப³லலுலிதாந்ப்³ராஹ்மணாந்ஸம்யகா³வீத்
ஸ்வாரக்ஷீந்மந்தி³ராணி ப்ரயுதஶதஶிகா:² பாட்யமாநா அபாஸீத் ।

ஆர்யக்ஷோணீம் ஸமாதா⁴த்³ யவநந்ரு’பமத³ம் ப்ரவ்யதா⁴வீத் ஸமர்தோ²
தி³ல்லீமார்த்³ராம் விடா³லீம் வ்யதி⁴த ஶிவவிபு: ⁴ ஸோऽஸ்து பூ⁴யோऽவதீர்ண: ॥

31॥
ராஹுக்³ரஸ்தாம் ஸுதா⁴ம்ஶோஸ்தநுமிவ விமலாம் வாரணேந்த்³ராவதூ⁴தாம்
ரம்யாமம்போ⁴ஜராஜீமிவ வநபடலீம் லங்கி⁴தாம் வஹ்நிநேவ ।

ம்லேச்சை²ராக்ராந்தபூர்வாம் ப்ரவிததஸுஷமாம் தாம் மஹாராஷ்ட்ரபூ⁴மிம்
ஜித்வாऽகார்ஷீத்ஸ்வதந்த்ராம் தருணக³ணநுதௌஸிம்ஹது³ர்கே³ஶ்வரஸ்தாத் ॥

32॥
பங்காதங்காங்கிதாத்மா நிரயரயக³தத்ராஸஸஞ்ஜாதகம்ப
ஶ்சைதந்யாநந்யபா⁴வாநபி⁴முக²ஹ்ரு’த³ய:ஸங்க³மே தே³வநத்³யோ: ।

நிர்வாதி ஸ்நாநமாத்ராச்ச்²ருதிரியமமலா யம் விஶிஷ்டம் ஶிநஷ்டி
த்ரிஸ்ரோத:க்ஷீணயக்ஷ்மா ப்ரவிததமஹிமா ஸோऽஸ்து பூ⁴த்யை ப்ரயாக:³ ॥ 33॥

சத்வார:ஸ்தம்ப⁴பூ⁴பா ஶுப⁴நிகரகரா தி³க்ஷு விப்⁴ராஜமாநா:
கேதா³ரத்³வாரவத்யாவத²ஸமஜக³தாம் நாத²ராமேஶ்வராஹ்வௌ ।

யந்நிஷ்ட²ம் த⁴ர்மஸௌத⁴ம் ஸுத்³ரு’ட⁴மதி⁴க³தா வைஜயந்தீ ஜயந்தீ
புண்யாயா ஆர்யஜாதே ரிபுவஶமநிதா கீ³யதேऽநந்தகாலாத் ॥ 34॥

பூர்ணப்ராசீப்ரதீசீப்ரசுரஸுருசிராஶேஷவித்³யாநிதா⁴நம்
ஸ்வாதந்த்ர்யத்யாக³தீ³க்ஷாவிஹிதபரிகரோ ஹிந்து³தாப்ராணபூ⁴த: ।

ஆர்யாவர்த்தப்ரகாஶோ ஹிமகரத⁴வளா மாலவீயஸ்ய கீர்த்தி-
ர்த⁴ர்மஸ்யைகோ நிவாஸ:ஸ்மரஹரநக³ரீவிஶ்வவித்³யாலயோऽயம் ॥ 35॥

க்³ராமாந் வித்⁴வம்ஸய த்³ராக்³ து⁴நு வரநக³ராண்யக்³நிஸாத்³பா⁴வயஸ்வா
ஶேஷாந் ஸாங்க்³ராமிகார்தா²ந் ரிபுகரபதிதாந் ஸேதுப³ந்தா⁴ँல்லுநீஹி ।

ஸ்கந்தா⁴வாரார்த²மேதாந் விக⁴டய விததாந் க்ரோஶதாம் க்ஷேத்ரவர்கா³ந்
நிஶ்ஶஸ்த்ராந் பா⁴ரதீயாந் குரு வத வித³தே⁴ ஶாஸக: க்ஷோப⁴மித்த²ம் ॥ 36॥

ப்ரத்⁴வம்ஸோ தா³ஸதாயா: கத²மபி நிவஸந்ப்ராக³பா⁴வோ விநஶ்யந்
ஸாமர்த்²யஸ்யாகி²லாப்தே:ஸமஸமயப⁴வாபா⁴வஸத்தா ஸமக்³ரா ।

தௌ⁴ரேயஸ்வாமிதாயா: ப்ரஸப⁴நிபதிதாந்மித்ரராஜ்யாத்³விபே⁴தோ³
தே³ஶேऽஸ்மிந் ஸுஸ்வதந்த்ரேऽநுப⁴வபத²க³தா: க²ண்ட³நீயா:குதஸ்தே ॥ 37॥

ஜாக்³ரஜ்ஜாஜ்வல்யமாநாநலபடலலலஜ்ஜ்வாலமாலாவலீட⁴
வ்யாலோலஸ்போ²டநிர்யஜ்ஜ்வலநகணக³ணாத³க்³த⁴பூ:க்ஷேத்ரவ்ரு’க்ஷா: ।

சி²ந்நார்தா² ரிக்தஶஸ்த்ரா: பரித இஹ வ்ரு’தா கோ⁴ரஶஸ்த்ராஸ்த்ரஸஜ்ஜை:
ப்ராணாம்ஸ்த்யக்த்வாபி பூ⁴மிம் ப்ரவலபரவலைர்மா முசந் பா⁴ரதீயா: ॥ 38॥

பீ⁴ஷ்யந்தாம் வ்யோமயாநைர்ஜ்வலத³நலவலத்³கோ³லகோ⁴ராவமர்தை³-
ர்தா³ஹ்யந்தாம் வஹ்ந்யகா³ரைரபி⁴த இஹ சலத்³ரு’ங்கமுக்²யாயுதே⁴த்³தை: ⁴ ।

ருத்³த்⁴யந்தாம் யோத⁴லக்ஷை:க்ஷபிதபரவலை: பூர்வத: பஶ்சிமாத்³வா
ஸ்வாதந்த்ர்யம் ஸம்லபே⁴ரந் நிஜதநுஹவநே பண்டி³தா பா⁴ரதீயா: ॥ 39॥

கஸ்மை ஹந்தாஸ்தி கத்²யா நிஜவிஷயப⁴வா பாரதந்த்ர்யப்ரஸூதா
ஸங்கஷ்டேயம் த³ஶா போ⁴ க்³ரு’ஹநக³ரப⁴வத்³தா³ஹலுண்டா²பி⁴யோகை:³ ।

வேத்ராகா⁴தை: கஶாபி⁴ர்விஶஸநஜநிதத்ராஸவிக்ஷோப⁴ணாபி⁴-
ர்வ்யக்³ரஸ்த்ரீபா³லவ்ரு’த்³தா⁴துரநிகி²லஜநா கஸ்ய பும்ஸோ விநாஶ்யா ॥ 40॥

தா³ந்தோ தா³ஹைர்க்³ரு’ஹாணாம் ஹரணவிஶஸநைஸ்த்ராஸித:ஸர்வநாஶை-

ர்நீதோ விக்ஷோப⁴தை³ந்யம் க³க³நட³யநகைர்யாநஸார்தை:² பதத்³பி: ⁴ ।
கோ³லாங்கா³ரைர்நித³க்³தோ⁴ விகலவிலுலிதோ கா⁴தகைஸ்தைருபாயை:
ஸ்வாதீ⁴நத்வாய மார்க³ம் ப்ரதிதி³நமயதேऽதா²பி கோऽப்யார்யதே³ஶ: ॥ 41॥

ஐஶாந்யாமுக்³ரரூபோ க்³ரஸதி வஸுமதீம் பா⁴ரதீயாம் ரணாக்³நி-
ர்வ்யாதா³யாஸ்யம் கராலம் கவலயதி ப்⁴ரு’ஶம் பூர்வதோऽகாலகால: ।

ஸர்வே கஷ்டம் ஸஹந்தே ப்ரதிதி³நமநிஶம் வர்த்³தி⁴தைர்வஸ்துமூல்யை-
ரேகஸ்மிந்மாஸி கா³வ: ப்ரயுதஸமதி⁴கா ஹந்யமாநா ப⁴வந்தி ॥ 42॥

தூ³ரம் நீதா விதே³ஶே ஸமரஹுதவஹே ஹூயமாநா முதை⁴வம்
ஸம்ப்ரத்யார்யா: ப்ரவீரா நிஜநிஜஜநநீ ரோத³யந்தோऽதிலக்ஷா: ।

சி²ந்ந: ஸௌவர்ணராஶிர்யவநந்ரு’பத⁴ராஸ்வாம்யபஸ்பர்ஶஜாதீ:
ஸம்பே⁴த்³யாஸ்தேऽத்³ய நீதிர்நிக³டி³தமதயோ ராஷ்ட்ரப⁴க்தா நிப³த்³தா:⁴ ॥ 43॥

தா³ரித்³ர்யோத்³தா³மதா³வாத³ஹநத³ரத³லத்³தா³நவைர்தூ³யமாநா
து³ர்வாரத்³வேஷது:³கோ²த³யத³மநத்³ரு’ட⁴த்³யோதநைர்தா³ந்ததீ³நா: ।

து³ர்தை³வோத்³யோக³தீ³ர்ணா தி³ததி³திஜத³யோத³ந்ததூ³ரப்ரபத்³யா
மாத்³யந்மாந்த்³யைர்து³ரீஶை: ப்ரதிதி³வஸமஹோ ஹிந்த³வோ நாத்³ரியந்தே ॥

44॥
லோலூய்யந்தே லலாமா: ப்ரதிகலமதுலாந்தோ³லநை: ஶாலமாலா
லீலாவல்லீமதல்லீவலயவலயிதா:ஸத்ப²லாஸ்தே ரஸாலா: ।

லோக்யந்தே ஹார்யலோகை: கலிதவிகலிதைஸ்தத்ஸ்த²லே லங்கி⁴தாநி
பா³ர்வூராணி க்ரமேலாகுலஹ்ரு’த³யதலாந்யாலவாலாநி தாநி ॥ 45॥

ஊர்ஜாபி⁴ஸ்தர்ஜநாபி⁴ர்ஜயஜநிதஜயோத்³க³ர்ஜிதஸ்பூ²ர்ஜிதாபி⁴-
ர்ப⁴ர்ஜாபி⁴ர்ஜர்ஜராபி⁴ர்ஜ்வரஜநிதஜராஜீர்ணநிர்ஜ்வாலநாபி: ⁴ ।

ஜங்கா⁴லைர்ஜ்வாலஜாலைரக³ஜக³த³கி²லம் பூ⁴ர்ஜப⁴ர்ஜம் ஸ்ரு’ஜத்³பி:⁴
க²ர்ஜூரா நைவ ஸர்ஜா ஜிதஜநிமநுஜா நிர்ஜராஸ்தைர்விவர்ஜ்யா: ॥ 46॥

ஸ்வாதந்த்ர்யம் க்வாபி லீநம் விஜயஸஹப⁴வா ஶூரதாஸ்தம் ப்ரபந்நா
ஸோத்ஸேதோ⁴த்ஸாஹபூ⁴மா விலயமுபக³தா ஶ்ரீ:ஸமஜ்ஞாந்தமாப்தா ।

நோ பும்ஸ்த்வஸ்யாத்³ய சர்சா ஸுசரிதநிகஷோ மாந உச்சைர்விப⁴க்³நோ
பூ⁴யாம்ஸஸ்தாநப⁴ங்கா³ ப⁴ரதபு⁴வமிமாம் யத்³விபே⁴த்தும் ப்ரவ்ரு’த்தா: ॥ 47॥

ஹம்ஸாயந்தேऽத்³ய காகா மலிநஸஹயுஜ: கேஸரீயந்தி கோலா
பா³ஷ்பாயந்தே ஶ்வஸந்த: புருஷதநுப்⁴ரு’த:ஸர்வதோ ருத்³த⁴சேஷ்டா: ।

ஸாம்ராஜ்யம் வீணயந்தி ப்ரததப³லமதோ³ந்மாத²த³ம்பா⁴ மஹீஶா:
க்ஷீரஸ்யந்தி ப்ரருக்³ணா அத⁴ரசிகுரிதாஶ்சாது⁴நோத்புச்ச²யந்தே ॥ 48॥

கோடீநாம் விம்ஶதீ த்³வே மநுஜதநுப்⁴ரு’தாம் பாத³பத்³மாவநம்ரே
விம்ஶ்யாமஸ்யாம் ஶதாப்³த்³யாம் ஸமுசிதவிவிதா⁴ஸ்த்ராவஸஜ்ஜே கதா³ நு ।

ஸ்வாதந்த்ர்யோத்ஸாஹபூர்ணே த்³விகு³ணப³லப்⁴ரு’தே ஸ்வர்ணஸிம்ஹாஸநஸ்தா²ம்
வந்தே³தாம் தே³ஶலக்ஷ்மீம் ம்ரு’தி³தவிலுலிதத்³வேஷிவாஹீகஸைந்யே ॥ 49॥

சத்வாரிம்ஶத்ஸத³ர்பா:ஸஹஜப³லப்⁴ரு’த: கோடயோ பா⁴ரதீயா
க³ங்கௌ³கா:⁴ ப்ராவ்ரு’ஷேண்யா இவ லுலிததடா வ்யஶ்நுவாநா:ஸமந்தாத் ।

ஸ்வாதந்த்ர்யப்ராப்திகாமா நிக³டி³தசரணாம் மாதரம் மோசயந்தே
ஜாதைக்யா உத்பதேயு: கிமிவ பரப³லம் வாரயேத் த்யக்ததே³ஹாந் ॥ 50॥

த்³ரு’ப்யத்³த்⁴வாந்தாவமக்³நா ப்ரக²ரரவிகரோத்தப்தகேதா³ரஷண்டே³

ஶ்ராம்யந்த்யுத்தா²பிதாப்⁴ரிர்த⁴ரணிநிக²நநே தத்பரா க்ஷாமவர்ஷ்மா ।
வக்ரைடூ³கே வஸந்தீ விநமிதபடலே தூ⁴லிபூர்ணே நிகாய்யே
க்³ராமாணாம் ஸப்தலக்ஷீ ஹ்ரு’தஸமவிப⁴வா ஸாம்ப்ரதம் பா⁴ரதேऽஸ்மிந் ॥ 51॥

க்³ராமாணாம் ஸப்தலக்ஷீ வஸதி ப³த நிஜேऽப்யாஸ்பதே³ ப்ரோஷிதாऽஸ்மிந்
யஸ்மை கஸ்மைசிதி³ச்சா²வஶத இயமபூ⁴த்³தீ³யமாநா த⁴நாய ।

ஸ்கந்தா⁴வாரார்த²மேஷா ஹ்ரு’தக்³ரு’ஹவிப⁴வோத்ஸார்யதே நாத²ஹீநா
தே³ஶஸ்ய ப்ராணபூ⁴தா ம்ரு’க³யுவஶக³தா கௌ³ரிவ க்லிஶ்யதீஹ ॥ 52॥

ஸ்யாத்கஶ்சித்தந்நிமேஷஶ்சதஸ்ரு’ஷு பரிதோ தி³க்ஷ்வபூர்வாம் விதந்வந்
ஜாக³ர்திம் ஸம்ஹரந்தீம் ஸரப⁴ஸமகி²லாம்ஸ்த்ராஸலோபா⁴தி³தோ³ஷாந் ।

ப்ராணாந்தத்யாக³தை⁴ர்யம் நிஜவிஷயவலத்³ப⁴க்திமாகூ³ரயந்தீம்
ஸ்வாதந்த்ர்யப்ராபணஶ்ரீ:ஸகலஜநமதௌ பா⁴வபூர்திம் த³தா⁴ந: ॥ 53॥

யே வா கே வா ப⁴வேயு: புநரதி⁴பதயஸ்த்ராஸயித்வாத்யஸஹ்யா:
காம்ஶ்சிந்மாஸாந் ஸமா வா புநரதி⁴கமிமே நாத்ர தே³ஶேऽதி⁴குர்யு: ।

ஸத்³யோ பா⁴வீ ஸ்வதந்த்ர:ஸரிஸரத³கி²லோத்³யோக³ஸம்பா⁴ரபூர்ணோ
விஜ்ஞாநோத்³கீ³தகீர்த்திஸ்தடி³த³தித⁴வள: ஶௌர்யவீர்யோர்ஜிதாத்மா ॥ 54॥

காராவாஸப்ரஸோடோ⁴த்கடவிகடமஹாயாதநோக்³ரா பு⁴ஶுண்டீ³-
ர்க³ர்ஜ்ஜந்தீஸ்தா: ஶதக்⁴நீர்ஜ்வலநகணமுசோ நிர்ப⁴யம் ஸம்ப்ரவிஶ்ய ।

வாமம் சாதா⁴ய பாத³ம் ரிபுஶிரஸி ப³லாத்³ ப³த்³த⁴ஹேவாகபா⁴வா
ஸம்ஸத்காசித்³ விஜேத்ரீ ப⁴ஜது நிஜபு⁴ஜை: ப்ராஜ்யஸௌராஜ்யலக்ஷ்மீம் ॥ 55॥

ஸத்யாஸக்த:ஸிதாத்மா கவிக்ரு’திநிபுணோ வ்ரு’த்தகோ³வர்த⁴நஶ்ரீ:

க்ரு’த்வா சக்ரம் கராக்³ரே க³திவிக³திஜுஷாம் நேத்ரதா³நைகஶக்த: ।
ஏகோ ய: கர்மயோகீ³ நிகி²லஹிதவிதௌ⁴ ப³த்³த⁴கக்ஷ்ய: ஶ்ரிதேஶ:

ஸோऽவ்யாத³வ்யாஜப⁴வ்ய:ஸகலநரவரோ மோஹநோ தே³ஶமேநம் ॥ 56॥
பர்ஜந்யோ யஸ்ய ஜந்யம் க்⁴ரு’தமநலஹுதம் லிப்ஸதேऽபீ⁴ஷ்டவ்ரு’ஷ்ட்யை
ஶுத்³த⁴ம் ஸம்முக்³த⁴து³க்³த⁴ம் ரசயதி ருசிராம் ஸத்த்வஸம்பத்திவ்ரு’த்திம் ।

ஆயுர்பு⁴க்தம் ஸமாநாம் ஶதமிஹ தநுதே ப்ராஜ்யமாஜ்யம் ப்ரஜாநாம்
ஸாநந்த³ம் வல்க³தா³ஸ்தாம் ப்ரதிதி³ஶமதுலம் தை⁴நுகம் பா⁴ரதே தத் ॥ 57॥

தே³வேந்த்³ர: பூர்வதே³வைரஸக்ரு’த³தி⁴ஜிதோ ந ப்ரியோऽபூ⁴த் ஸ்வப⁴க்த:
கைலாஸோ ராவணேநோல்லஸித இதி பதே³ஸ்வேऽப்யத்ரு’ஷ்ணோऽகி²லேஶ: ।

நேபாலாதீ⁴ஶ்வரேணாநிஶமுத³யஜுஷா நி:ஸபத்நேந துஷ்ட
ஶ்சாஞ்சல்யாதங்கமுக்த: பஶுபதிரவதாத் காட²மாண்டூ³நிவிஷ்ட: ॥ 58॥

ஸூர்யாசந்த்³ரப்ரகாஶஸ்த²க³யத³திக⁴நத்⁴வாந்தஸச்சா²தி³தாந்தே⁴
த்³யாவாபூ⁴மீ ஸமக்³ரே வித³த⁴த உரவோ மேக⁴ஷண்டா³அக²ந்டா:³ ।

தா⁴ராஸம்பாதவர்ஷாஸ்ரவத³மலலஸத்³விந்து³பி: ⁴ ப்லாவயந்த:
ஸ்ரு’ஷ்டிம் நூத்நாம் விதா⁴து: புநரதுலவலா: கர்துமேதே ஸுஸஜ்ஜா: ॥ 59॥

ஆப:ஸம்பாத³யந்தீ வரவிமலதரா ஸுந்த³ராம்போ⁴ருஹாண்யு
த்பு²ல்லாநி த்³யோதயந்தீ த்வரிதக³திவஹா ஆபகா³ மந்த³யந்தீ ।

தாராதாரை: ப்ரதீ³ப்ரம் வலயிதஸுஷமம் ஸாத⁴யந்தீ விஹாயோ
வீராநுத்ஸாஹயந்தீ லஸதி தி³ஶி தி³ஶி க்ரீட³நீயா ஶரச்ச்²ரீ: ॥ 60॥

கோ³தூ⁴மாத³ப்⁴ரபா⁴கா:³ஸஹஜஸஹயுஜாம் க்ஷேத்ரமாலாட⁴கீநாம்
கேதா³ரா:ஸர்பபாணாம் யவசணகஜுஷா:ஸந்மஸூராபி⁴பா⁴ஜ: ।

ப⁴க்தி:ஸாதீநகாநாம் விலஸத³தஸிகாஶ்யாமிகாஶ்யாமலஶ்ரீ:

ஸாஶ்சர்யைஶ்வர்யஸீமா ப்ரமுதி³தமஹிமா ஹைமநீ பா⁴தி பூ⁴மி: ॥ 61॥
ஶ்ரீபஞ்சம்யாம் தப:ஶ்ரீஸ்துஹிநஜட³தயா நாம்ரபுஷ்பாணி ஸூதே
ந ஸ்பந்த³ந்தே ஸமீரா:ஸுரபி⁴ததநவோ நாலயோ யாந்தி மோத³ம் ।

நோத்³தீ³ப்த:ஸூநத⁴ந்வா பு⁴வநஜயமஹ: கர்துமிச்சா²ம் பி³ப⁴ர்த்தி
நாக்ரீ ஸங்க்ராந்திரேஷா பரப்⁴ரு’தவிருதைரர்ச்யதாம் கஸ்ய ஹேதோ: ॥ 62॥

அத்யந்தோத்தப்தபாம்ஸுக்ஷிதிதலமகி²லம் வ்யாகுலம் கல்பயத்³பி⁴-
ர்நி:ஶேஷாம் நி:ஶலாகாம் த்ரு’ஷிதம்ரு’க³குலோல்லாஸநீமாத³தா⁴நை: ।

ஶ்ரோத்ரோத்தோத³ம் ஸ்தநத்³பி: ⁴ ஸகலமிஹ ஜநம் க்ஷோப⁴யித்வோஷ்ணவாதை-
ர்மத்⁴யாஹ்நோச்சண்ட³ஸூர்யஸ்தபஸி விஜயதே ஸ்வாதபை:ஸப்ரதாபை: ॥ 63॥

சஞ்சச்சந்த்³ராப்⁴ரதீ³ர்கோ⁴ஜ்ஜ்வலவிமலலஸத்³விர்த்திதீ³வ்யத்³விதாந
ஸ்வாத்⁴யாயாசார்யஸௌதா⁴கரகிரணக³ணாஶ்லிஷ்டஸர்வாங்க³கௌ³ரம் ।

மல்லீமாலாலலாமம் விகஸிதபடலாபாடலாமோத³முக்³த⁴
மௌத்³யாநம் சக்ரவாலம் ஹரதி நிஶி ஹ்ரு’தா³ம் ப்ராணிநாம் பா⁴ரதீயம் ॥ 64॥

உந்மாத்³யச்சந்த³நஶ்ரீஸுரபி⁴தஸுரபி⁴ப்ரத்யுஷ:ஶாந்திகாந்த்யா
கிர்மீரைர்லோலகீரைர்லலிதக²க³குலாநீரயத்³பி: ⁴ ஸமீரை ।

ஔல்லாக்⁴யம் வேலயத்³பி: ⁴ ப்ரு’து²கயுவவயோऽதீதலோகா: ப்ரபு³த்³தா: ⁴
கே²லந்த்யுத்³வீரயந்தே நிஜவிஷயநிஜாயத்ததாம் பா⁴வயந்தி ॥ 65॥

சந்த்³ராங்காத்ஸங்க்³ரு’ஹீதம் நவஜலத³குலாதா³ஹ்ரு’தம் புஷ்கராத்³வா
ஸந்நீதம் க்ரு’ஷ்ணிமாநம் த்⁴ரு’தவதி பரிதோ வ்யஶ்நுவாநே தமிஸ்ரே ।

ஹ்ராதி³ந்யா த³ர்ஶயந்த்யா கநககஷலஸத்ஸ்நிக்³த⁴யா வர்த்மபே⁴தா³ந்
வர்ஷாக்ஷேத்ராபி⁴கு³ப்த்யை நிஶி க்ரு’ஷகக³ணா:ஸாப்⁴ரய:ஸஞ்சரந்தி ॥ 66॥

ஏதாத்³ரு’க்ஷேऽந்த⁴காரே ந த³த³தி கிமபி த்³ரஷ்டுமந்தே⁴ நிதாந்தம்
தௌ³ர்ப³ல்யே ஜாக்³ரதி த்³ராக் ப்ரஸரதி பரித:ஸ்வாந் ஸ்வகீயாந் ஸமஸ்தாந் ।

ஆஸ்தா²யைகம் த்ரிலோகீப⁴ரணபரிவ்ரு’ட⁴ம் ஸ்வப்ரகாஶம் பரேஶம்
யோத்³த⁴வ்யம் ஸர்வஶக்த்யா ஸகலஸமுதி³தைர்ஹிம்ஸயாऽஹிம்ஸயா வா ॥

67॥
த⁴ர்மஸ்யாத்யந்தநிஷ்டா²ஸஹஜஸுசரிதஸ்யைகமாத்ரப்ரதிஷ்டா²
ஸத்யஸ்யோத்கர்ஷகாஷ்ட² நயவிநயமஹாரம்ப⁴நீதிர்வரிஷ்டா² ।

தை⁴ர்யப்ரஷ்டா²ர்யரீதீ ரிபுவிஜயமஹாஶ்சர்யசர்யா படிஷ்டா²
ஶ்ரேஷ்டா²ஸ்பே²ஷ்டா² க³ரிஷ்டா² பவநஸுதகு³ரோ: காபி த்³ரு’ஷ்டி:ஶுசிஷ்டா²

॥ 68॥
போ⁴கா³வாஸோऽபி மோக்ஷாத்³பு⁴தஸத³நமலம் தே³வபா⁴ஷாப்ரியோऽபி
நாநாபப்⁴ரம்ஶநிஷ்டோ² யவநக³ணவ்ரு’தோऽப்யார்யஜாதிப்ரதிஷ்ட:² ।

ஸ்வாதந்த்ர்யப்ராப்திகாமோऽப்யதுலவிக⁴டிதாநேகலோகாபி⁴பூ⁴தோ
தே³ஶோऽயம் ஸார்வபௌ⁴மீம் கத²மிஹ லப⁴தாமாதி³மாம் கீர்திரேகா²ம் ॥ 69॥

நிர்வார்ய்யா: ஶக்லஶுக்லா நிக்ரு’தநிரஸிதாநந்த³நா: ஶிஶ்விதா³நா
நீத்யந்தர்வாணிகார்மா விஸ்ரு’மரயஶஸோ வாக்³மிநோ ஜாக³ரூகா: ।

ஸாம்ராஜ்யோந்நாத²ஹாரா: க்ரு’ஶதநுஸஹஜஸ்பீ²தவித்தப்ரபா⁴வா
ஶ்சார்வாகா⁴டா:குஶாஸ்தேர்ப⁴ரதவஸுமதீமாத்ரு’பூஜாநதீ³ஷ்ணா: ॥ 70॥

ஸ்வாதந்த்ர்யோஜ்ஜ்வாலமாலாநலஸுஹுதநிஜப்ராணஸர்வஸ்வஶௌண்டா:³
காராயாம் ஜக்³மிவாம்ஸஸ்தத³நு ச விபதா³ம் ஸாஹய:ஸ்வாயதீநாம் ।

பூ⁴யாம்ஸ:க்ஷீணகாயக்ஷயக³த³ம்ரு’தி³தா: பேஸ்வரா: கஷ்டமார்கே³
ஶ்ரத்³தே⁴யா பா⁴ரதீயா:ஸுக²விப⁴வப்⁴ரு’தோ ப⁴ஸ்த்ரிகாஶ்சாபரே ஸ்யு: ॥ 71॥

கு³ஞ்ஜத்³ப்⁴ரு’ங்கா³லிகீ³தை: ஶ்ருதிஸுக²மது⁴ரை:கூஜதா³லோஹிதாக்ஷை
ஶ்சூதாஸ்வாதா³திரிக்தஸ்வரமுக²ரபிகைர்மாத்³யதா³மோத³வாஹை: ।

புஷ்பாணாம் பாவமாநை: ப்ரக்ரு’திவரவதூ⁴நூதநாக்ரீட³முக்³த⁴ம்

தி³க்³த⁴ம் ஶோபா⁴பி⁴ராமம் குஶலக்ரு’திகலோல்லாஸிதம் பா⁴ரதம் ந: ॥ 72॥
பா⁴யாத்³பூ⁴ய: ப்ரபூ⁴யாத்³ப⁴வவிப⁴வப⁴ரை:ஸம்ப்⁴ரியாத்³பூ⁴திபா⁴வை-

ர்பூ⁴ஷ்யாத்³ப⁴வ்யை:ஸ்வபா⁴வைர்பு⁴வநமுப⁴யதோ பா⁴வநாம் பூ⁴ரிபா⁴ஸம் ।
ப⁴ஜ்யாத்³ப⁴ஜ்யாத்ப்ரபா⁴வோத்³ப⁴வப⁴ரிதபு⁴வோ பூ⁴பதீந் பூ⁴தபா⁴ஷாந்
பு⁴ஜ்யாத்³போ⁴கா³ந் ப்ரபூ⁴தாந் ப⁴விகப⁴ரதபூ⁴ர்பா⁴க்³யபூ⁴மா ப்ரபூ⁴தா ॥ 73॥

யத்தப்தம் நம்ரதாயை ப்ரப⁴வதி ஸததம் லோஹமேதத் ப்ரஸித்³த⁴ம்
பூ⁴மிஸ்தப்தைவ ஸத்³யோ ஜநயிதுமகி²லாநங்குராஞ் ஶாஶகீதி ।

தஸ்மாத³ந்தர்த³தா⁴நா ஜ்வலநக²ரஶிகா² ஏவ ஸத்³பா⁴ரதீயா:
ஸ்வாதந்த்ர்யம் ஸாத⁴யேயு: ஸ்வஸுக²நவஸுதா⁴மோத³மோஹாந்நிவ்ரு’த்தா: ॥

74॥
ஆர்யாவர்த்தாபி⁴தா⁴நே வஸுமதி மது⁴ரே மாதருந்நித்³ரலீலே
த்வாம் ஸம்யக் ஸர்வபூ⁴திம் நிகி²லகலகலாஜ்ஞாநவிஜ்ஞாநபூர்ணாம் ।

ஶஸ்த்ரைரஸ்த்ரைர்விமாநைர்நிஜஜநஜநிதைர்ஜாதரூபாம் ப⁴வாநீம்
குல்யாபி: ⁴ ஸிச்யமாநாம் தி³ஶி விதி³ஶி ஶுபா⁴ம் ஶ்யாமலாம் பா⁴வயாம: ॥ 75॥

ந ஸ்யாத் கஶ்சித்³ த³ரித்³ரோ வஸநவிரஹிதோ நைவ மூர்கோ² ந லுப்³தோ⁴
ஜாத்யா கஶ்சித் ஸமாஜே ந ப⁴வது புருஷ:ஸ்த்ரீ ததா² மாநஹீந: ।

ஸர்வே ஸ்யு:ஸுஸ்வதந்த்ரா:ஸகலஸுக²ப்⁴ரு’த: பூர்ணவித்³யா: ப்ரஸந்நா:
ஸோத்ஸாஹா:ஸ்வஸ்த²தே³ஹா ப⁴வவிப⁴வப⁴ரை:ஸம்ப்⁴ரு’தா:ஸம்ஸ்பு²ரந்த: ॥

76॥
ஶாந்தே தா³ந்தே நிதாந்தம் ஶஶத⁴ரத⁴வளே தை⁴ர்யது⁴ர்யே த⁴ரித்ரி!
பூதே பூதப்ரதாபே மணிஜடிலமஹாஸிம்ஹபீட²ப்ரதிஷ்டா²ம் ।

ஸ்வாயத்தாம் ஸ்வஸ்த²சித்தாம் ஸுசரிதநிகஷோச்சைஶ்சரித்ராம் விசித்ராம்
மாதஸ்த்வாம் சிந்தயாமோ நவநவலஸிதோத்³யோக³ஸம்பா⁴ரபூர்ணாம் ॥ 77॥

குல்யாபி:⁴ கூபஷண்டை³ர்வஹத³மலஜலைர்நாலிகாபி: ⁴ ஸுஸிக்தாம்
கேதா³ராபோ⁴க³ப⁴வ்யாம் த³லகுஸுமப²லோல்லாஸிவல்லீத்³ருமாக்³ராம் ।

குண்டோ³த்⁴நீசர்வ்யமாணை: ஶிஶுத்ரு’ணநிசயேர்வத்ஸப⁴த்³ராபி⁴ராமை
ரோருச்யாசாந்தஸீமாம் பரவிஷயநுதாம் த்³ரஷ்டுமீஹாமஹே த்வாம் ॥ 78॥

யந்த்ரவ்யூஹைர்நத³த்³பி⁴ஶ்சலத³லவிஸரைர்விஶ்வதோ வ்யாப்தஶோபை⁴-
ர்வஸ்த்ரவ்ராதாँஸ்ததா²ஸ்த்ரவ்ரஜக³க³நசரஸ்யந்த³நாந் பா³ஷ்பயாநம் ।

ஸங்க்²யாதீதம் விசித்ரம் நிகி²லஜநமநோऽபேக்ஷ்யவஸ்தூநி நாநா

தந்வாநைர்மாத்ரு’பூ⁴மே! ப⁴க³வதி! ப⁴வதீமீஶ்மஹே ஜாத்வவாப்தும் ॥ 79॥
ஆகாஶம் வ்யோமயாநை:ஸ்த²கி³தவதி மஹாதீ³ர்க⁴காயை:ஸஹஸ்ரை-
ர்பா³ஷ்பை: ஸௌதா³மநீபி⁴ர்விரசிதக³திபி⁴ர்பூ⁴விபா⁴கா³நநோபி: ⁴ ।

போதைரப்³தீ⁴ந் ஸ்ரவந்தீர்விது⁴தவதி ரிபுஸ்தோமமாத்மாதி⁴பத்யே
த்⁴யாயாமஸ்த்வாம் ஜநாநாம் ஜக³தி நிவஸதாம் பஞ்சமாம்ஶேந பூர்ணே ॥ 80॥

அர்தா²தி⁴க்யாபி⁴ஸாத்⁴யாயுத⁴வரரசநாகோ⁴ரஸாமர்த்²யஸம்ப
த்³யோகா³வாப்யாந்யதே³ஶோந்நதபத³மஹிமோத்கர்ஷஸம்பா⁴விதத்வாத் ।

உந்மூல்யோத்³த³ண்ட³ஶத்ருப்ரதிப⁴டஜநதாயோக்³யஸங்க்²யாஶ்ரயத்வாத்³
யஸ்யாக²ண்ட³த்வமிஷ்டம் விமலமதிமதாம் ஶ்ரத்³த⁴யா தம் ஸ்துவீம: ॥ 81॥

ஶ்ரத்³த³த்⁴மஸ்தத்ர பூஜாம் சிரமபி⁴லஷிதாம் தஸ்ய குர்ம: பரஸ்மாத்³
வாஞ்சா²மோ நைவ தஸ்மாத³ம்ரு’தமபி ஶுபா⁴ந்யர்த²யாமோऽத² தஸ்மை ।

தேநோத்கர்ஷம் ஶ்ரயாமஸ்தமிஹ ஜநபத³ம் ஸாது⁴வாத³ம் வதா³ம:
ஸ ஸ்யாத்ஸர்வா விப⁴க்தீர்த³த⁴த³மலதரா மே ஸுவாசாம் ஸமாஸாம் ॥ 82॥

பாரோக்ஷ்யம் கேசிதீ³யுர்நிஜநுதிவிஷயம் கேவலம் முக்திஸித்³த்⁴யை
ப்ராத்யக்ஷ்யம் சைகமந்யே கவநஸமுசிதம் பு⁴க்திலாபா⁴ர்த²மாபு: ।

வித்³வாம்ஸோ வஸ்துதஸ்து ப்ரவசநரசநாசாருசாதுர்யயோக்³யம்
ஸ்வம் தே³ஶம் ஜந்மபூ⁴மிம் மதிஸகலப³லை:ஸர்வதா²ஸம்ஶ்ரயந்தே ॥ 83॥

கீரா ஹேம்நோऽபி ப³த்³தா:⁴ ஶுசிருசிருசிரே பஞ்ஜரே நாத்ர துஷ்டா
முக்தா:ஸத்³யோ விஹாய:பரிசரணமமீ ப்ராரப⁴ந்தே ஸ்வதந்த்ரா: ।

யத்ஸத்யம் பா⁴ரதீயா: கதி கதி ச ஶதீ: பாரதந்த்ர்யேண நீத்வா
ஸ்வம் ராஜ்யம் ஸாத⁴யந்தே வஸுபஶுத⁴ரணீஜீவநம் வாஸ்து மூல்யம் ॥ 84॥

ஸம்பூர்ணோ வேத³ராஶிர்த்⁴ருவமயமது⁴நா மந்த்ரவிப்ரத்³வயாத்மா
த்யாகா³ஸ்தோஷாஸ்தபஸ்யாஶ்சிரதரநிசிதா நூநமேஷோऽவபா⁴தி ।

த⁴ர்ம்யா ராஜந்யநீதிர்விபுலிதமஹிமா கர்மஶக்தி:ஸமக்³ரா
புண்யம் வை கல்பகோடிப்ரததமதிலஸத்³பா⁴ரதே த⁴ர்மஸங்க: ⁴ ॥ 85॥

கா³வ:ஸர்வோபகாரா: ப்ரக்ரு’திஸுமது⁴ரா: புண்யநத்³ய:ஸமஸ்தா:
பூதா:ஶைலா:ஸமக்³ரா: ஶுசிருசிருசிரா நைகபே⁴தா³அடவ்ய: ।

பாராவாரா: பவித்ரா அகி²லமதிமஹந்மண்ட³லம் தீத²ஸீம்நாம்
தே³வாகா³ராண்யநந்தாந்யமிதநிதி⁴ரயம் பா⁴ரதஸ்யாவிரஸ்து ॥ 86॥

ஸ்ரு’ஷ்டிஸ்தி²த்யந்தகர்தா சித³மலமஹிமா ஜ்யோதிஷாம் ஜ்யோதிரேகம்
ஸர்வாதி⁴ஷ்டா²நமூர்திர்விக⁴டிதக⁴டநாஶக்தயாநந்தஶக்த்யா ।

கோடீர்ப்³ரஹ்மாண்ட³க²ண்டா³ந் க்ஷணத இஹ ஸமாபா⁴ஸயந்நைகரூபாம்
க்ரீடா³ம் தந்வந் விபா⁴தி ப்ரப⁴வது ஸ விபு⁴ர்பூ⁴தயே பா⁴ரதஸ்ய ॥ 87॥

ஸ்வாதந்த்ர்யைகாந்தநிஷ்டா² ப்ரசுரஶுசிருசிர்தூ³ரத்³ரு’ஷ்டிர்க³பீ⁴ரா
தீ⁴ராऽऽபே⁴த்³யா மஹாப்³தீ⁴ந் நுதஸததக்ரு’தி: பாரயித்வா ப²லந்தீ ।

ஏகா விஸ்ரம்ப⁴பூ⁴மிர்நிகி²லவிஷயிணாம் ஜாக³ராம் ஸம்ஸ்ரு’ஜந்தீ
ராஷ்ட்ரேஷு ப்ராக்தநேஷு ப்ரப³லஸமுதி³தா பா⁴ரதீ ராஜநீதி: ॥ 88॥

பாரேவாக்³வர்த்திரூபம் விபுலவிலஸிதம் ஜ்ஞாநவிஜ்ஞாநக³ர்ப⁴ம்
பாராவாராபி⁴ராமம் த்ரித³ஶக³ணமஹாபா⁴ரதீஸந்நிப³த்³த⁴ம் ।

ப்ராகை³திஹ்யைகக³ம்யம் ஸமஸமயஹிதம் விஶ்வபா⁴ஷாப்ரபா⁴வம்
ராஜத்³வித்³யாலயஶ்ரீ: கிமபி விஜயதே வாங்மயம் பா⁴ரதீயம் ॥ 89॥

தூ³ரே து³ர்பி⁴க்ஷவார்த்தா ஜநக³ணவிஷமா க்வேதி பீ⁴திர்நிரஸ்தா
ந ஶ்ரூயந்தே கதா³பி க்வசித³பி ஸஹஸா தா³ஸ்யவா:ஸந்நிபாதா: ।

நாऽந்யாயஸ்ய ப்ரவ்ரு’த்திம் த்³விஷத³பி ஸஹதே நைவ மித்²யாபி⁴யோக:³
ஸ்வாதந்த்ர்யே ஜாதமாத்ரே ப்ரகு³ணிதக³ரிமா த்³யோததே பா⁴ரதஶ்ரீ: ॥ 90॥

லோகேஷ்வாகாலம்ரு’த்யுர்ந சரதி ந ப⁴வந்த்யாத⁴யோ வ்யாத⁴யோ வா
நைவாऽऽலஸ்யாதி³தோ³ஷாஸ்தருணிமநி ந்ரு’ணாம் வ்ரு’த்³தி⁴ஸித்³த்⁴யந்தராயா:

।
ந த்³யூதம் நாபி மத்³யம் மலிநகு³ணக³ணா நாபி தோ³ஷப்ரவ்ரு’த்தி-
ர்தி³வ்யேऽஸ்மிந்நார்யதே³ஶே ப்ரதி²தமஹிமநி ப்⁴ராஜதே த⁴ர்மலக்ஷ்மீ: ॥ 91॥

ஸௌராஜ்யேऽஸ்மிந்ப்ரதிஷ்டா²ம் க³தவதி சரமாம் ஸ்வர்ணஸிம்ஹாஸநஸ்தா²
நீராஜ்யேதாऽऽர்யலக்ஷ்மீஸ்தருணபரிவ்ரு’டை: ⁴ ஸாதி⁴தார்தோ²ல்லஸத்³பி: ⁴ ।

அஸ்த்ரை: ஶஸ்த்ரைர்விமாநைருடு³பஶதஶதைரந்தராஹித்யஸைந்யை-
ர்நச்சே²த்³யைர்நாபி பே⁴த்³யை:ஸுசரிதநிகஷை ரக்ஷிதா து³ஷ்ப்ரத⁴ர்ஷா ॥ 92॥

ப்ராஜ்யைராஜ்யை: பயோபி: ⁴ ப்ரதிக்³ரு’ஹமநிஶம் ஜாயமாநைரமேயை:
கா²த்³யாந்நை: க்ஷேத்ரவர்கே³ஷ்வதிவிபுலமஹாராஶிபி: ⁴ ஸம்ப⁴வத்³பி:⁴ ।

த⁴ந்யா ஸ்வாதந்த்ர்யலக்ஷ்மீ:ஸுவஸநநிசயைர்யந்த்ரஸங்கா⁴தஸித்³தை⁴
ரத்நைர்நாநாக²நிப்⁴ய: ப்ரதிதி³ஶமதுலைர்நி:ஸ்ரு’தைரத்³ய த்³ரு’ஶ்யா ॥ 93॥

வித்³யாவித்³யோதமாநைர்நயவிநயதபஸ்த்யாக³வாக்³மித்வபா⁴க்³பி⁴-

ர்நிர்பீ⁴கைர்ந்யாயநிஷ்டை:²ஸுசரிதவிப⁴வை:ஸத்யஸந்தை: ⁴ ப்ரஶஸ்தை: ।
ஶூரைர்வீரைர்ப³ஹுஜ்ஞைரதிவிமலயஶோராஶிபி⁴ர்த⁴ர்மஶீலை:

ஸப்⁴யை: பூர்ணாவிராஸ்தாம் ஸததவிஜயிநீ பா⁴ரதீ லோகஸம்ஸத் ॥ 94॥
ஸ்வாராஜ்யம் ஸ்யாத்ஸ்வராஜ்யம் ப⁴ரதவஸுமதீ ஸ்யாத³க²ண்டா³ ப்ரபூர்ணா
தி³வ்யப்ரஜ்ஞாஸமஜ்ஞா: ப்ரப³லவிஜயிநோ பா⁴ந்து ஸர்வே யுவாந: ।

வித்³யாவாஸா:ஸமஸ்தா:ஸுசரிதவிப⁴வைஶ்சா²த்ரவர்கை:³ஸம்ரு’த்³தா⁴
க்³ராமே க்³ராமேऽபி⁴ராமா ஹரிதத்ரு’ணப்⁴ரு’தோ கோ³சரா:ஸந்து கோ³பி: ⁴ ॥ 95॥

ஶாந்தி: காந்திர்நிதாந்தம் ப்ரமுதி³தஜநதாஸத்ப்ரவ்ரு’த்திர்விநீதி:
ஸாத்⁴வீ ரீதி:ஸமீசீ க்ரு’திரதிவிமலா ப்ரீதிராஸ்திக்யவ்ரு’த்தி: ।

ந த: ஶஸ்யா ஶுப⁴ம்யு: ப்ரக்ரு’திரத²ஸிதா ஸௌம்யகீர்திர்விபூ⁴தி-
ர்லோகஶ்லாக்⁴யா சிரஸ்ய ஸ்தி²திமிஹ தநுதாமார்யதே³ஶே ஸ்வதந்த்ரே ॥ 96॥

யேயம் வீதீ² சலந்தீ ஹரதி ஜநிமதோ லோக்யதே யா ஸமஸ்தை-
ர்யஸ்யாம் யாந்தோ ஹஸந்த: புரத உபநதம் நைவ பஶ்யந்தி கூபம் ।

தாம் ஜாநந்தோऽப்யஸக்தா: ப்ரக²ரபரிசயாஸ்தத்பரஸ்யாம் விபூ⁴தௌ
ஶஶ்வத்³பா⁴ஸ்வத்ப்ரபா⁴யாம் ப⁴ரதபு⁴வமிமே ஶோப⁴யந்த்வத்⁴வநீநா: ॥ 97॥

சாரித்ர்யாணாம் விதா⁴நம் மநுஜதநுப்⁴ரு’தாம் ஸம்விதா⁴நம் ஶுசீநாம்
மர்யாதா³நாம் நிதா⁴நம் விமலமதிமதாம் யோகி³நாம் ஸந்நிதா⁴நம் ।

ஆதா⁴நம் தி³வ்யபா⁴ஸாம் ப்ரக்ரு’திவிலஸிதாகா³ரமேகம் ப்ரதா⁴நம்
ராஷ்ட்ரம் ந்யாயாவதா⁴நம் ப்ரதிபத³மயதே பா⁴ரதோச்சாபி⁴தா⁴நம் ॥ 98॥

விஶ்வேஶ:ஸர்வஶக்திர்கி³ரிவரதநயாஸாஹசர்யார்சிதஶ்ரீ:

ஸாந்த்³ராநந்தா³ம்ரு’தாம்போ⁴நிதி⁴ரமரஸரித்³வீசிவாசாலமௌலி: ।
ஸ்வாதந்த்ர்யோல்லாஸலீலாம் விலஸிதவிப⁴வாம் ஸர்வஶோபா⁴பி⁴ராமாம்
ப⁴வ்யாம் ப⁴வ்யைகபா⁴வாம் ப⁴ரதபு⁴வமிமாம் ஸர்வ்தா³ஸம்பி³ப⁴ர்து ॥ 99॥

ஆஸேதோராஹிமாநீவிஶத³தடப⁴ராத³த்³ரிபூ⁴பாலமௌலே
ராஸிந்தோ⁴ராசவங்கோ³த³தி⁴ஸலிலருசேர்பா⁴ரதோர்வீவிபூ⁴தே: ।

யாவச்சந்த்³ரார்கதீ³வ்யத்³த்³யுதிநுதிப⁴ரிதா தி³வ்யக³ங்கா³ங்க³ஶோபா⁴
பத்³யோந்மாலேயமாஸ்தாமுரஸி ஸுமநஸாம் தாவது³ல்லாஸிதஶ்ரீ: ॥ 100॥

ஐலாயக்³ராமஜந்மா வ்ரஜிதரஸயுக³க்ரோஶநீரேஶமார்க:³
ஸௌமித்ரி: காஶிவாஸீ ஶதகஸுமநஸாமம்பி³காத³த்தஸூநு: ।

ஸ்ரீவிஶ்வேஶப்ரஸாதோ³பநதகவிக்ரு’திப்ராதிபா⁴ஶ்சர்யஶக்தி:

ப்ராலம்ப³ம் மஞ்ஜுளீலம் ஸுநயதி தது³ர:ஶ்ரீமஹாதே³வஶர்மா ॥ 101॥
இதி காஶீஹிந்தூ³விஶ்வவித்³யாலயே ஸாஹித்யவிபா⁴கா³த்⁴யக்ஷேண
கவிதார்கிகசக்ரவர்திநா பண்டி³தஶ்ரீமஹாதே³வஶஸ்த்ரிபாண்டே³யேந
ப்ரணீதம் பா⁴ரதஶதகம் ஸமாப்தம் ॥
கவிபரிசய:
கவிகுலகு³ருவாணீநர்மமர்மோத்தரஶ்ரீ
ரஸப⁴ரபரிபாகோ யஸ்ய ஜாக³ர்த்தி காவ்யே ।

துலயதி நஹி லோகே யஞ்ச கஶ்சித்³ விபஶ்சித்
ஸ ஜயதி பு³த⁴வர்ய:ஶ்ரீமஹாதே³வஶாஸ்த்ரீ ॥

அகி²லப⁴ரதக²ண்டே³ க்ரு’த்ஸ்நஶாஸ்த்ரேஷு ஶிக்ஷாம்
ப்ரத³த³தி கில ஶிஷ்யா யஸ்ய பாரேஸஹஸ்ரம் ।

மதிரதிவிகலா நோ நோந்மிஷத்யத்³ய தி³வ்யாம்
கத²மத² கலயாமோ போ³த⁴ஶக்தி ததீ³யாம் ॥

அத்⁴யக்ஷ: மஹாமஹோபாத்⁴யாய ஶ்ரீசிந்நஸ்வாமிஶாஸ்த்ரீ
வைஶாக²க்ரு’ஷ்ணப்ரதிபத் 1999

ஸார்வபௌ⁴மஸம்ஸ்க்ரு’தப்ரசாரபரிஷத் காஶீத்³வாராஸமர்பிதாபி⁴நந்த³நத³லாம்ஶ:

ப்ரகாஶக:ஸுரேஶத³த்தபாண்டே³ய:
ஸாஹித்யாசார்ய:ஸாஹித்யரத்நம்
19அஸீ, காஶீ ।

